
1-Unitatearen helburuak

· Haur eta gaztiek ikastetxian jolasian eta kiroletan jarduterakuan gazteleraz berba egitteko daukaten joeria sahiesten ahalegintzia, euskararen erabilleria bultzatuz.

· Heziketa fisiko eta kirol jardueratan sarrixen emoten diran eta larritzat hartzen diran  ahozko akatsak zuzendzia.

· Heziketa fisiko, soinketa edota kiroletako irakasliak euskariaren transmisiñuan daukaten paperaz konzientzia hartu eta, irakaslion ahozko eredua ikaslien hizkuntza-mailla hobetu eta aberasteko, eta akatsetaz ohartarazteko tresna gisa erabilli. 

Horretarako, Heziketa fisikoko irakaslioi euskararen trataeraren inguruko aholku batzuk emoten dotsuegu: zuzentzia edo ikasliei eredu bezela eskaintzia komeni diran hizkuntza-formak laburki zehaztu eta zuzentzeko eta eredua emoteko irizpide batzuk eskaintzen dotsuegu.

Bestalde, zuen klasietan sarri errepikatzen diran ariketetarako hizkuntza-baliabidiak eskaintzen ahaleginddu gara: 

· Kirol-hiztegixen eta lexiko-bildumen bidez.

· Beroketa-faserako jolas eta joko jakin batzuk proposatuz: jolas hauen azalpenetan irakasliak ahoz erabiltzia edo zuzentzia komeni diran egitturak zehaztu eta txertatu dira.

· Soinketa ariketa batzuen eredua luzatuz: beroketa, erlajaziño, ... saio batzuk.

· Euskeraz argitaratutako material didaktikuaren eta bestelako baliabidien berri emonaz.

· Honekin guztiarekin lortu nahi dan helburu nagusi eta orokorra hau da: Heziketa fisiko eta kirol alorrian bai irakasle eta bai ikaslien ahozko euskeria zuzenagua, jatorragua eta aberatsagua lortzia  eta euskara hutsian jarduteko gaittasunian aurrerapausuak egittia.

2- Irakasliendako proposamenak: Zela jokatu

Aipatutako helburuak lortzeko jokabide hauek egokiak izan daitezkeela uste dugu:

· Hizkuntza ahalik eta modurik naturalenian erabilli, egoerak bortxatu barik. 

· Ahal dala, ez erabilli landu eta zuzendu nahi diren berbak edo esamoldiak kontestuz kanpo edo modu artifizialian.

· Ez derrigortu ikasliak eredu bezela eskaintzen dittugun egittura honek erabiltzera, guk proposatu egingo dittugu eta gure azalpen eta errepikapenetan  ahal dan gehixen erabilliko dittugu.

· Eta batez be, ez aittatu egittura jakin batzuk landuko dittula.

Azken fiñian, lortu nahiko litzakiena da ikasliei hizkuntza eredu eta forma zuzenak eskaintzia, baiña ziharka, ikasliak bereziki hizkuntza lantzen gabitzela konturatu barik.

2. 1.-EREDU ZUZENA  ZELA EMON

· Jolas eta joku edo kirolen azalpenak ahalik eta euskara argi eta zuzenian emoten ahaleginddu, sintaxia bihar-biharrezko maillan sinplifikatuz eta esaldi luzeegixak edo menpeko asko egin barik.

· Egittura edo berba ezezagun edo berrixak arrotz egitten bajakue eta ulermenian hutsuniak, gaizki-ulertuak edo zalantzak sumatzen badira, sinonimo edo baliokidiak emon, beste modu batera azaldu, keiñuak eta gorputz espresiñua erabilli,  adibidiak jarri, ... Biharrezkua danian, enuntziatu bera naturaltasunez errepikatu, hobeto ulertu daixien.

· Enuntziatu egonkorrak erabilli; hizkuntza baliabide berrixak sartzian, hizkuntza testuinguru ezagunetan kokatu (ulermena errazteko) eta, geruago, testuinguru desberdinetan erabilli (bere esanahi zehatzaz jabe daittezen).

· Jokuen arauak eta argibidiak azaltzerakuan azpimarratuta daren egitturak edo  “Kontuan hartzekuak” ataleko egitturak sartu eta zaindu eta jokuan zihar errepikatu biharra badago berriz erabilli. 

· Jolas edo jokuaren bukaeran  sortu diran arazuak, zalantzak, estrategia edo jarrera akatsak zuzendu eta argittu ohi dira eta ikasliei euren iritzi, baloraziñuak eskatu ohi jakue. Landu diran jokaldixak,  mobimenduak , estrategiak, ... ondo ulertu eta zehazki ebaluatzeko aukeria izan leike, eta bihar izanez gero, azalpenak birpasatzeko be bai.

· Ikaslien arreta eskasa bada, berau pizteko teknikak erabilli: 

· azalpen luziak saihestu, eta azalpen motzak, dinamikuak eta motibagarrixak egitten ahaleginddu.

· berbak ondo bereiztu eta, intentziñuaren arabera, entonaziñua markatu.

· ikasliei galdera zuzenak egin.

· ikaslien artian azalpena osatzeko eskatu.

· ikasle batek egindako edo esandako akatsa beste ikasle batek zuzentzeko eskatu. 

· azalpen batian nahitta zeozer oker esan  edo gezurtxo bat sartu ikasliak konturatzen diran ikusteko. 

2. 2.-ZUZENKETAK ZELA EGIN

- Azalpenetan azpimarratuta edo “Kontuan hartzekuak” atalian daren egitturak oker erabilli edo gaztelerazko egitturia erabiltzen dabenian bakarrik eta hori bakarrik zuzendu.

- Ez egin zuzenketa gehixegi denbora-tarte motz batian edo ikasle bakarrarekin tematu.

- Pazientzia apur bat euki: egittura zuzenak barneratu, norbere akatsetaz konturatu eta akatsak zuzentziaren prozesua luzia eta nekeza izan leike.  

Ahozko akatsak zuzentzeko estrategia eraginkorrenak :

1) Ikasliaren autozuzenketia

2) Ikasliari forma egokixa zela izango litzakien galdetzia ("zela esaten da ondo?")
3) Pista metalinguistikoak eskaintzia, hau da, adierazpenaren  zuzentasunaz galdetzia, forma egokixa iñundik iñora esan barik ("hori gaizki dago, dotsut ala zaittut?")
4) Argitzia eskatu ("ez dotsut ondo ulertu, zer jo dotsazu?") 
5) Erabilli dan forma desegokixa errepikatu. Errepikapen hau zeozer ondo ez daguala adieraziko daben tonu bat erabilliz egin biharko da.

2.3. ZER ESKAIÑI EREDUTZAT

	1) Hiztegixen ataleko lexikua: Gorputz atalak, Gorputz- jarrerak, Mobimenduak, Ikaslien kokapena, Lesiñuak, (batez be bihurrittu eta zaintiratu esguince-ren ordez, eta igeltsua eskaioliaren partez), Kolpiak, Kirol-hiztegixa, ...



	2) Esamoldiak



	3) Ikasliak jolasian hasi bihar diranian illadan jarri bihar diranian, laburdurekin gaztelaniazko formaren ordezkoren bat erabili:   Baba! Bibi! Hihi! Lala!...  (zenbakiaren lehenengo silaba errepikatzean datza)

(eurak darabilten gaztelaniazko  pri, se, ter, ... egitturari aurreratuz)



	4) Taldekatzia: 
X   Yren kontra: bat baten kontra, neskak  mutillen kontra (bat kontra bat, neskak kontra mutillak, , ...). “Kontra”  egitturia zuzen erabiltziaz gain, beste forma batzuk be erabili leizke

Kontraren ordezko formak erabilli leizke:

Bat baten kontra = buruz buru = banaka

Bi biren kontra= bi biri

Hiru biren kontra = hiru biri



	4) Jolastu / jolas egin / ... ibili / ...egin / ... jardun
Jolastu aditza berrixa da gure inguruan. Izan be, batuarekin batera zabaldu da. Bergaran, horren ordez jolas egin, ... ibili, ...egin, ...jardun erabilli izan dira eta honen erabillera gomendatzen dogu:

Jolasian zabitz?

Zertan diharduzue?

Soka saltuan egin nahi dozu?

Bale-baleka ibilli gara.

	2.4. ZER ZUZENDU ZIHARKA

6) Markagaillua: emaitzak

IDATZI

ESAN

2-1

bi eta bat

 (bi bat)
4-0

lau eta huts                    

  (lau huts)

3-5

hiru eta bost                 

  (hiru bost)

3-3

Berdindduta 

Parra                            

Hiruna                          

  (enpate, hiru hiru)
· Zelan goiaz? 2 eta 1 irabazten goiaz 

· Zenbana doiaz? Biña doiaz

· Zer moduz partidua? 0 eta 2 geratu dira

· Zeiñek irabazi dau? Parra geratu dira

ADITZA

1) Jolastu gara. / Jolastu dogu.

Jolastu aditza erabiliz gero, NOR aditz-laguntzailliak erabiltzia da egokixena (naiz, da, zara,...)

Kaniketan jolasten gara atsedenaldixetan.
2) Jolastuko gara? / Jolasten gara?
Proposamenak egitteko, euskaraz etorkizuneko formak erabiltzen dittugu, ez oraiñaldikoak.

Soka saltuan egingo dogu? (...egiten dogu?)

Bale-baleka ibilliko gara? (... ibiltzen gara?)

3) Jo nazu, jo zaittut /  Jo dostazu, jo dotsut

4) Zaplastekua emon dost / zaplastekua jo dost

5)   Errekreuan futbolian jokatu dogu / 

errekreuan futbolian jolastu dogu

      Jokua eta jolasa berbak euren bereiztasunak be badauzke eta kontuan izatia komeni da:

Jolasa= ondo pasatu edo atseden hartzeko edozein jardun, olgeta, norgehiagorik barekua.

Jokua=atsegin hartzeko ariketa arautua da, norgehiagoka, lehia, apustua adierazten dau; batek galdu eta bestiak irabazi egitten dau.

Hortaz, orokorrian,  xakian, saskibaloian, pelotan, tenisian, ... jokatu erabilliko giñuke.
7) Kirol jokaldixak eta arauak beti euskaraz adierazi eta erderazkuak zuzendu: Jokoz kanpo, eskua, langa, zutoiña, atia, adierazi, txartela, ...

 (fuera de juego, mano, larguero, poste, porteria, pitau, tarjeta, 

Sakontzeko ikus hiztegixak, eta futbol eta saskibaloi araudixen eranskiña.




2.5. Partiduetako puntuak eta emaitzak

Joko eta jolasak azaltzerakuan, “Kontuan hartzekuak” atalian,  “Markagaillua” agertzen danian, partiduan zihar tanto bat egitten dan bakoitzian ikasliei puntuaketia ahoz esan eragin. Azalpenetan hala zehazten danian, egitteko hau irakasliak beteko dau. 

OKER                                             ZUZEN

 Bi bat irabazten doiatz                   Bi eta bat irabazten doiatz

Zainddu eta zuzendu bestelako akats hau be:

Enpate                                             Berdindduta egon, joan

        Parra egin, joan                            

       Hiruna gin, joan

       Hiru eta hiru egin, joan                               
OKER                                            ZUZEN

Zelan goiaz? 2 eta 1 irabazten goiaz 

Zenbana doiaz? Biña doiaz

Zer moduz partidua? 0 eta 2 geratu dira

Zeiñek irabazi dau? Parra egin dabe
3-Ariketak

BEROKETA-FASERAKO JOKO ETA JOLASEN HURRENKERA

HH

· Estatuak gara

· Dortoka eta erraldoia    

· Krokodiluaren errekia

· Harren moduan

· Fokak bezala

· Karramarruen moduan

· Gurdixa eta gurdizaiña

· Zer egitten dabe animalixak?

· Listorraren kantua

LH

· Ikusi nebanian

· Salto ala makurtu

· Harrixen gaiñetik saltoka

· Futbol makurtua

· Erlojua

· Medioka

· Buruan jo nazu

· Kamara gelduan eta bizkorrian

Beroketa faserako talde-jolasen hurrenkera

LHko goi ziklua eta DBH

· Iskin egin

· Bat erdixan

· Entsegua

· 10 pasiak

· Borobilla

· Ikutu ala lapurtu

· Marraraiño

· Barruraiño

· Dorre mugikooitza

· Mukurua

· Konogola

· Danok jokatu

Gehixago eta hobeto programaren bultzatzailliak: Bergarako Udaleko Euskara Zerbitzua, Jardun euskara elkartia, San Martin eskola, Mariaren Lagundia ikastola, Aranzadi ikastola, Ipintza institutua eta Eibarko Berritzegunia.

